
        15 मॉंग

      पूर्ववती अध्यायों में आप अध्ययन कर चुके हैं कि वस्तुओं और सेवाओं में हमारी आवश्यकताओंको संतुष्ट करने की शक्ति होती है। हमारी आवश्यकताएं असीमित हैं। उनमें से अधिकांशकी संतुष्टि वस्तुओं एवं सेवाओं से की जा सकती है। अतः हम वस्तुओं और सेवाओं का क्रयबाजार से करते हैं। आजकल बाजार विभिन्‍न प्रकार की वस्तुओं से भरा पड़ा है। हम इन सभीवस्तुओं का क्रय नहीं कर सकते, क्योंकि हमारे पास सीमित मुद्रा होती है। इसीलिए हमें यहचुनाव करना होता है कि किस वस्तु का क्रय करें, किसका नहीं। हमें किस वस्तु या वस्तुसंयोग का क्रय करना है, यह इस बात पर निर्भर करता हे कि हमारे पास कितनी मुद्रा है औरहमें क्या कीमत देनी पड़ती है। इन सभी बातों का संबंध माँग के अध्ययन से जुड़ा है।

      
        उद्रदेश्‍य

        इस पाठ का अध्ययन करने के बाद आप:

        
          1. माँग के अर्थ की व्याख्या कर पाएंगे;

        
          2. इच्छा, आवश्यकता ओर माँग में अंतर कर पाएंगे;

        
          3. व्यक्तिगत माँग तथा बाजार माँग में अंतर कर पाएंगे;

        
          4. किसी वस्तु की व्यक्तिगत माँग तथा बाजार माँग पर प्रभाव डालने वाले कारकों की व्याख्याकर पाएंगे;

        
          5. माँग के नियम की व्याख्या कर पाएंगे;

        
          6. माँग के नियम के कारणों तथा अपवादों को चिन्हित कर पाएंगे;

        
          7. एक काल्पनिक व्यक्तिगत माँग तालिका बनाकर माँग वक्र का रेखांकन कर पाएंगे;

        
          8. बाजार माँग तालिका बनाना और उसका बाजार माँग वक्र रेखांकन कर पाएंगे; तथा

        
          9. माँग वक्र पर संचालन तथा माँग वक्र का स्थानांतरण में अंतर कर पाएंगे।

      
      
        
          
        

        
          
          15.1 मॉग का अर्थ

        प्रायः देखा गया हे कि लोग इच्छा, आवश्यकता और माँग को एक-दूसरे के विकल्प के रूपमें प्रयोग करते हैं, किंतु अर्थशास्त्र में ये समान नहीं हैं। इच्छा किसी वस्तु को रखने की चाहतमात्र हैं। सामान्यत: यह वस्तु के प्रति उत्कंठा ही है। अतः कोई भी, किसी भी वस्तु की इच्छाकर सकता है, भले ही वह वस्तु वास्तव में उपलब्ध है या नहीं। दूसरी तरफ आवश्यकता वहइच्छा है, जिसे पूरा करने के लिए क्षमता (साधन) हो और साधनों को इच्छा पूर्ति हेतु व्ययकरने की तत्परता हो। इसलिए हर इच्छा आवश्यकता नहीं होती। इच्छा आवश्यकता तब कहलातीहै, जब व्यक्ति इस स्थिति में हों कि उसकी संतुष्टि कर सकें।

        किसी वस्तु की माँग से हमारा अभिप्राय वस्तु की उस इच्छा से है, जिसे क्रय करने की क्षमता(शक्ति) हों और उसे व्यय करने की तत्परता भी हों। जब कोई उपभोक्ता किसी वस्तु केउपभोग की इच्छा करता है और उसके पास आवश्यक क्रय-शक्ति भी है। अर्थात्‌ आय केसाथ खर्च करने की इच्छा दोनों का होना वस्तु की मांग के लिए आवश्यक हे।

        किसी वस्तु की माँग का तात्पर्य वस्तु की उस मात्रा से हे, जिसे उपभोक्ता एक निश्चित कीमतपर निश्चित अवधि में क्रय करने की इच्छा रखता हे।

        माँग की उक्त परिभाषा माँग के तीन आवश्यक तत्वों पर प्रकाश डालती है-

        
          (
          i
          ) वस्तु की कीमत

        
          (
          ii
          ) वस्तु की मात्रा

        
          (
          iii
          ) समय अवधि ; समयावधि एक दिन, एक सप्ताह, एक मास, एक वर्ष या अन्य अवधिहो सकती है।

        आइए, निम्नांकित कथनों पर विचार करें-

        
          (
          i
          ) गत सप्ताह मि. अक्षय ने 2 किलो सेब खरीदें

        
          (
          ii
          ) मि. अक्षय ने 60 रुपये प्रतिकिलो कीमत पर 2 किलोग्राम सेब खरीदे।

        
          (
          iii
          ) गत सप्ताह मि. अक्षय ने 60 रु. प्रति कि. के भाव पर 2 कि. सेब खरीदे।

        माँग के संदर्भ में पहले दो कथन “अपूर्ण' हैं। पहले कथन में सेब का मूल्य नहीं बताया गयाहै। दूसरे कथन में समय-अवधि के बारे में कुछ नहीं कहा गया है। तृतीय कथन ‘पूर्ण’ हे,क्योंकि उसमें सेब की मात्रा, उसकी कीमत तथा समय अवधि तीनों का समावेश है, जिस परवस्तु की उस मात्रा की माँग की गई हे।

      
      
        
          15.2 व्‍यक्तिगत मॉग तथा बाजार मॉग

        व्यक्तिगत माँग-यह वह माँग है, जो एक व्यक्ति द्वारा एक निश्चित समय में वस्तु की दी गईकीमत पर वस्त की माँगी गई मात्राओं को प्रकट करती है। पाठ के प्रारंभ में मि. अक्षय कीसेबों की माँग, व्यक्तिगत माँग का उदाहरण हे।

        
          
            
          किंतु बाजार में सेब का एक मात्र क्रेता अक्षय ही नहीं है। बाजार में सेब की माँग करने वाले अन्य दूसरे व्यक्ति भी हो सकते हैं। आइए कल्पना करें कि अक्षय के अतिरिक्त रोहित, रीतिकऔर अजय अन्य तीन सेबों के क्रेता बाजार में हें।

        बाजार-माँग : एक निश्चित समय पर निश्चित कीमत पर सभी क्रेताओं की सेब की माँगका जोड़ बाजार-माँग कहलाएगा। कल्पना कीजिए, जब सेब का मूल्य 60 रु. प्रति किग्रा है,अक्षय 2 किग्रा, रोहित 3 किग्रा, रीतिक 2.5 किग्रा और अजय 1.5 किग्रा सेब एक सप्ताह में क्रय करते हैं। इस तरह 60 रु. प्रति किग्रा कीमत पर सेब की बाजार माँग होगी-2+3+2.5+1.5 5=9 किग्रा सेब होगी।

        इस प्रकार बाजार माँग एक वस्तु की विभिन्‍न मात्राओं के योग प्रकट करता है, जो बाजार मेंएक निश्चित समय अवधि से सभी क्रेता दी गई कीमत पर खरीदने के लिए तैयार हें।

        
          पाठगत प्रश्‍न 15.1

          प्रश्‍न1. वस्तु की माँग से क्‍या अभिप्राय है?

          उत्तर. खंड 15.1 को पढ़िए।

          प्रश्‍न2. माँग के तीन आवश्यक तत्व क्या हे?

          उत्तर.खंड 15.1 को पढ़िए।

          प्रश्‍न3. ‘इच्छा’माँग से किस प्रकार भिन्‍न होती है?

          उत्तर.खंड 15.2 को पढ़िए।

          प्रश्‍न4. व्यक्तिगत माँग और बाजार माँग में भेद कीजिए।

          उत्तर.खंड 15.3 को पढ़िए।

        
      
      
        
          15.3 वस्तु की व्यक्तिगत माँग को प्रभावित करने वाले कारक

        वे कारक, जो उपभोक्ता के किसी वस्तु को क्रय करने के निर्णय को प्रभावित करते हैं, उन्हेंमाँग निर्धारक तत्व कहा जाता है। किसी वस्तु की व्यक्तिगत माँग को प्रभावित करने वाले कारकनिम्न हैं-

        
          1. वस्तु की कीमत

        
          2. संबंधित वस्तुओं की कीमत

        
          3. वस्तु के क्रेता की आय

        
          4. क्रेता की अभिरुचि तथा वरीयताएं

        
          
            
          

          
            
            1. वस्तु की कीमत

          जैसा कि आपने देखा है, जब किसी वस्तु की कीमत में कमी होती हे, आप उस वस्तु कोअधिक मात्रा में क्रय करते हैं; कीमत वृद्धि पर कम मात्रा का क्रय करते हैं, जबकि अन्यबातें समान रहती हैं। दूसरे शब्दों में, अन्य बातें समान रहने पर वस्तु की कीमत और क्रेता

          
            
              
            द्वारा माँगी गई मात्रा में विपरीत संबंध पाया जाता है। इस कथन का संबंध माँग के नियम सेहै, जिसका अध्ययन आप पाठ के दूसरे चरण में करेंगे।

          वस्तु की कीमत और क्रेता द्वारा माँगी गई वस्तु की मात्रा में तभी तक विपरीत संबंध स्थिररहता है, जब तक “अन्य बातें समान रहती हैं।” अतः उपवाक्य “अन्य बातें समान रहने पर'वह मान्यता है, जो कीमत में परिवर्तन का प्रभाव माँगी गई वस्तु की मात्रा का अध्ययन करतेसमय प्रयोग होती है।

        
        
          
            2. संबंधित वस्तु का मूल्य

          एक उपभोक्ता एक विशेष वस्तु की माँग कर सकता है। उक्त वस्तु को क्रय करते समय वहउस वस्तु से संबंधित वस्तु की कीमत पूछता हे।

          संबंधित वस्तुएं दो प्रकार की हो सकती हैं-

          
            1. स्थानापनन वस्तुएं

          
            2. पूरक वस्तुएं

          किसी वस्तु को क्रय करते समय वस्तु की मात्रा को उसकी स्थानापनन एवं पूरक वस्तुओं काकीमत प्रभावित करती है।

          
            (क) स्थानापन्न वस्तुओं की कीमत : स्थानापन्न वस्तुएं वे वस्तुएं हैं, जिनका प्रयोग किसी विशेषआवश्यकता की संतुष्टि के लिए सरलता से किया जाता है, जैसे-चाय और कॉफी। स्थानापन्नवस्तु की कीमत बढ़ जाने पर दी गई वस्तु की माँग बढ़ जाती है तथा कीमत कम होने परदी गई वस्तु की माँग कम हो जाती है। इसका अभिप्राय है कि स्थानापनन वस्तु की कीमतका परिवर्तन दी गई वस्तु की माँग को प्रत्यक्ष रूप से प्रभावित करता है। उदाहरणार्थ, यदिकॉफी की कीमत में वृद्धि होती है तो चाय की माँग में भी वृद्धि हो जाएगी, क्योंकि कॉफीकी तुलना में चाय सस्ती हो जाएगी।

          
            (ख) पूरक वस्तुओं की कीमत : पूरक वस्तुएं वे वस्तुएं हैं, जिनका किसी विशिष्ट आवश्यकताकी संतुष्टि के लिए साथ-साथ उपभोग किया जाता है, जैसे-कार और पेट्रोल। एक पूरक वस्तुकी कीमत में वृद्धि हो जाने से दी गई वस्तु की माँग की मात्रा में कमी आ जाती है और पूरकवस्तु की कीमत में कमी आने से दी गई वस्तु की माँग में वृद्धि हो जाती है। जैसे पेट्रोल कीकीमत गिरने से कार की माँग बढ़ जाती हे। क्योंकि दोनों का साथ-साथ प्रयोग करना सस्तापड़ता है। अतः दी गई वस्तु की माँग की मात्रा का पूरक वस्तु की कीमत के साथ विपरीतसंबंध होता है।

        
        
          
            3. वस्तु के क्रेता की आय

          वस्तु की माँग को क्रेता की आय भी प्रभावित करती है। किंतु आय में परिवर्तन का विचारणीयवस्तु की मांग पर प्रभाव वस्तु की प्रकृति पर निर्भर करता है। कुछ वस्तुओं के संबंध में जैसेपूर्ण क्रीम युक्त दूध, बासमती चावल की गुणवत्ता आदि, जब क्रेता की आय बढ़ती है, इन

          
            
              
            वस्तुओं की माँग बढ़ जाती है। क्रेता की आय में कमी से इन वस्तुओं की माँग मात्रा में कमी आती है। ऐसी वस्तुएं जिनकी माँग क्रेता की आय बढ़ने के साथ बढ़ जाती हे, सामान्य वस्तुएंकहलाती हैं। किंतु कुछ वस्तुएं, जैसे-मोटा चावल, टोंड दूध आदि की माँग क्रेता की आयबढ़ जाने पर घट जाती है और आय के कम होने पर इनकी माँग बढ़ जाती है। क्रेता कीआय की वृद्धि के साथ जिनकी आय घटती हैं, उन्हें घटिया वस्तु कहा जाता है। मान लो,कोई उपभोक्ता 25 रु. प्रति किग्रा की कीमत पर 10 किग्रा चावल क्रय करता है, वह 50 रु. प्रति किग्रा की दर वाला उच्च कोटि का चावल क्रय करने में असमर्थ है, क्योंकि उसे चावल पर प्रतिमाह 250 रु. ही व्यय करना होता है। अब यदि उपभोक्ता की आय में वृद्धिहो जाती हैं तो वह 10 किलो चावल के क्रय करने पर 350 रु. व्यय कर सकता हे। इसप्रकार अब वह 6 किलो चावल 25 रू. प्रति कि. की दर पर, 4 कि. चावल 50 रू. प्रतिकि. दर पर खरीद सकता है। इस प्रकार वह 350 रु. व्यय करके 10 किलो चावल क्रयकरेगा।

          अतः संक्षेप में कहा जा सकता है कि किसी सामान्य वस्तु की माँग का क्रेता की आय सेप्रत्यक्ष संबंध होता है। निकृष्ट वस्तु की माँग का उपभोक्ता की आय से विपरीत संबंध होताहै।

        
        
          
            4
            .
            उपभोक्ता की अभिरुचि तथा वरीयताएं

          किसी वस्तु की माँग उपभोक्ता की अभिरुचि (पसंद/ नापसंद) एवं वरीयताओं से भी प्रभावितहोती है। इसके अंतर्गत फैशन, आदत, रीति-रिवाज आदि में परिवर्तन को शामिल किया जाताहै। प्रायः उपभोक्ता उन्हीं वस्तुओं को प्राथमिकता देता है, जो फैशन में हैं। अतः फैशन केअंतर्गत आने वाली वस्तुओं की माँग बढ़ जाती है। दूसरे शब्दों में, जो वस्तु फैशन से बाहरहो जाती हे, उसकी माँग गिर जाती हे, क्योंकि कोई भी उपभोक्ता उसे क्रय करना पसंद नहींकरता।

        
      
      
        
          15.4 वस्तु की बाजार माँग को प्रभावित करने वाले कारक

        जैसा कि पहले लिखा जा चुका है कि बाजार माँग सभी क्रेताओं द्वारा निश्चित कीमत पर औरनिश्चित समय पर क्रय की गई मात्रा का योग होता है। व्यक्तिगत माँग को प्रभावित करने वालेकारकों के अतिरिक्त बाजार मांग निम्न कारकों द्वारा भी प्रभावित होती है। माँग भी निम्नांकितकारकों द्वारा भी प्रभावित होती हे-

        
          1. बाजार में क्रेताओं की संख्या (जनसंख्या) : जनसंख्या वृद्धि बाजार माँग में वृद्धि करतीहै और जनसंख्या में कमी वस्तु की बाजार माँग को कम करती है। न केवल जनसंख्याका आकार, उसकी संरचना जैसे आय, लिंग भेद (स्त्री-पुरुष का औसत) बच्चे ओर वृद्धआदि भी वस्तु की माँग को प्रभावित करते हैं। यह इसलिए क्योंकि बच्चों, युवाओं, वृद्धों,पुरुषों और स्त्रियों की आवश्यकताएं भिन्न-भिन्न होती हैं।

        
          2, आय और धन का वितरण : यदि आय और धन का वितरण धनिक वर्ग के पक्ष मेंहोता है तो धनवान व्यक्तियों द्वारा उपभोग की जाने वाली आरामदायक व विलासिता की

        
          
            
          वस्तुओं की माँग बढ़ जाएगी। यदि आय का वितरण गरीब-वर्ग के पक्ष में होता है तोनिर्धन व्यक्तियों द्वारा प्रयोग की जाने वाली वस्तुओं, जैसे अनिवार्य वस्तुओं की मांग अधिकहोगी।

        
          3. ऋतु और मौसमी परिस्थितियां : प्रायः देखा गया है कि शीत ऋतु में ऊनी वस्त्रों कीमाँग बढ़ जाती हे, जबकि आइसक्रीम एवं शीत-पेय की मांग गर्मियों में बढ़ जाती है। इसीप्रकार वर्षा के मौसम में छाता तथा बरसाती कोट की माँग में वृद्धि हो जाती है।

        
          पाठगत प्रश्‍न 15.2

          प्रश्‍न1. स्थानापनन वस्तुएं क्‍या हैं? स्थानापन्‍न वस्तु का एक उदाहरण दीजिए।

          उत्तर.खंड 15.4 को पढ़िए।

          प्रश्‍न2. घटिया वस्तुएं क्‍या हैं? घटिया वस्तु का एक उदाहरण दीजिए।

          उत्तर.खंड 15.4 को पढ़िए।

          प्रश्‍न3. सामान्य वस्तु क्‍या है? सामान्य वस्तु का एक उदाहरण दीजिए।

          उत्तर.खंड 15.4 को पढ़िए।

        
      
      
        
          15.5 मॉंग का नियम

        वस्तु की कीमत में परिवर्तन का वस्तु की माँग पर पड़ने वाले प्रभाव का अध्ययन हम इसकेपूर्व कर चुके हैं। माँग का नियम, वस्तु की कीमत एवं माँगी गई मात्रा के आपसी संबंध कीव्याख्या, मांग को प्रभावित करने वाले अन्य कारकों के स्थिर रहने पर, करता है।

        माँग का नियम बताता है कि यदि माँग के अन्य निर्धारक तत्व अपरिवर्तित रहे तो किसी वस्तुकी माँगी गई मात्रा तथा उसकी कीमत में विपरीत संबंध होता है। दूसरे शब्दों में, वस्तु कीकीमत गिरने पर वस्तु की माँग बढ़ती है ओर कीमत के बढ़ने पर माँग घटती हे। यदि अन्यकारक अपरिवर्तित रहते हैं।

        माँग का नियम की व्याख्या तालिका 15.1 तथा आरेख 15.1 की सहायता से बेहतर तरीकेसे की जा सकती है-

        तालिका 15.1

        
          तालिका
          
            
              	मूल्य (रू. में)
              	माँगी गई मात्रा (इकाई में)
            

          
          
            
              	
                1
              
              	
                10
              
            

            
              	
                2
              
              	
                8
              
            

            
              	
                3
              
              	
                6
              
            

            
              	
                4
              
              	
                4
              
            

            
              	
                5
              
              	
                2
              
            

          
        

        
          
            
          
          [image: चित्र 15.1 ग्रफ ]
        

        चित्र 15.1

        जैसा आप तालिका 15.1 में देखते हैं, जब वस्तु की कीमत बढ़ती है, माँग घटती है। इसलिएमाँग वक्र का ढलान बायें से दायें नीचे की ओर होता है। जैसा आरेख 15.1 में दिखाया गयाहै। ऋणात्मक ढलान प्रकट करता है किसी वस्तु की कीमत तथा माँगी गई मात्रा में विपरीतसंबंध होता है।

      
      
        
          15.6 माँग के नियम की मान्यताएं

        माँग के नियम में कीमत के अतिरिक्त माँग को प्रभावित करने वाले अन्य कारकों को स्थिरमान लिया जाता है। इसीलिए “अन्य बातें समान रहने पर” उपवाक्य को प्रयोग में लाया जाताहै। यह उपवाक्य नियम पर आधारित निम्न मान्यताओं के लिए प्रयुक्त होता है-

        
          1. स्थानापन्‍न वस्तुओं की कीमत में परिवर्तन नहीं होता।

        
          2. पूरक वस्तुओं की कीमत में परिवर्तन नहीं होता।

        
          3. क्रेता की आय पूर्ववत रहती है।

        
          4. क्रेता के स्वभाव, आदत, रुचि आदि में कोई परिवर्तन नहीं होता।

      
      
        
          15.7 माँग के नियम की क्रियाशीलता के कारण

        जब हम यह स्पष्ट करने का प्रयत्न करते हैं कि कम कीमत पर एक उपभोक्ता वस्तु कीअधिक मात्रा क्‍यों क्रय करता है और अधिक मूल्य पर कम क्‍यों? अथवा माँग का यह नियमकेसे क्रियाशील होता हे? माँग वक्र का ढलान बायें से दायें नीचे की ओर क्‍यों होता हे? माँगके नियम के अलागू होने के मुख्य कारण निम्न हैं-

        
          
            
          
          1. ह्वासमान सीमांत उपयोगिता का नियम : आप अध्ययन कर चुके हैं कि हासमान सीमांतउपयोगिता नियम व्याख्या करता हे, जैसे-जैसे उपभोक्ता किसी वस्तु की अधिक इकाइयोंका उपभोग करता है, तब प्रत्येक अगली इकाई से मिलने वाली उपयोगिता घटती जातीहै। उपभोक्ता अधिक भुगतान करने के लिए तभी तैयार होता है, जब उसे प्रति इकाईअधिक उपयोगिता प्राप्त होती है। कम उपयोगिता के लिए कम भुगतान करता है। इसकाअर्थ है कि वस्तु की अधिक मात्रा तभी खरीदी जाती है, जब वस्तु की कीमत घटतीहै।

        
          2. आय प्रभाव : जब वस्तु की कीमत गिरती है, उपभोक्ता की वास्तविक आय और उसकीक्रयशक्ति बढ़ जाती है। वह उसी मौद्रिक आय से वस्तु की अधिक मात्रा को खरीदनेमें समर्थ हो जाता है। एक उदाहरण देखिए, माना आइसक्रीम की कीमत 25 रु. प्रति इकाईहै, आप 4 आइसक्रीम खरीदते हैं। यदि आइसक्रीम की कीमत घटकर 20 रु. रह जातीहै तो अब आप इसी मौद्रिक आय आय में 5 आइसक्रीम खरीद सकते हें।

        
          3. स्थानापनन प्रभाव : किसी वस्तु की कीमत कम हो जाती हे तो वह अपनी स्थानापन्नवस्तु की तुलना में सस्ती हो जाती है। यद्यपि स्थानापनन वस्तु का मूल्य नहीं बदलता।इसके कारण दी वस्तु की माँग बढ़ जाती है। जैसे-कोकाकोला और पेप्सी में प्रत्येक कीकीमत 10 रु. है। यदि कोकाकोला की कीमत गिर जाती है। पेप्सी की अपेक्षा कोक सस्ताहो जाता है तथा इसका प्रयोग पेप्सी के स्थान पर किया जाएगा। इससे कोक की मांगबढ़ जाएगी।

        
          4. क्रेताओं की संख्या में परिवर्तन : जब किसी वस्तु की कीमत कम हो जाती है तो कईपुराने क्रेता घटे मूल्य पर उस वस्तु की माँग पहले से अधिक करने लगते हैं और नएखरीददार, जो बढ़े मूल्य पर क्रय नहीं करते थे, वह भी उस वस्तु को क्रय करना शुरूकर देते हैं। अतः वस्तु की कीमत कम होने पर वस्तु के क्रेताओं की संख्या बढ़ जातीहै। परिणामस्वरूप कीमत की गिरावट के साथ वस्तु की माँग में वृद्धि हो जाती हे।

        
          5. वस्तु के विभिन्‍न उपयोग : कई वस्तुओं के विभिन्‍न उपयोग होते हैं, जैसे-दूध। इसकाउपयोग पीने में, मिष्ठान्न बनाने में, आइसक्रीम बनाने आदि में किया जाता है। यदि दूधकी कीमत बढ़ती है तो इसका उपयोग प्रमुख उद्देश्यों में ही प्रतिबंधित रह जाएगा। इसप्रकार कम महत्वपूर्ण कार्यों के लिए इसकी माँग कम हो जाएगी। यदि दूध की कीमतकम होती है तो इसका विभिन्‍न प्रयोगों में इस्तेमाल होने के फलस्वरूप दूध की माँग बढ़जाएगी।

      
      
        
          15.8 मॉंग के नियम के अपवाद

        माँग के नियम में आप अध्ययन कर चुके हैं कि कम कीमत पर एक क्रेता वस्तु की अधिकमाँग करता है और अधिक मूल्य पर कम। किंतु कुछ विशेष परिस्थितियों में कुछ वस्तुओं कीकीमत अधिक होने पर भी उनकी माँग बढ़ जाती है। इन विशेष परिस्थितियों को ही हम माँगके नियम का अपवाद कहते हैं। कुछ प्रमुख अपवाद इस प्रकार हैं-

        
          
            
          
          1. गिफ्फिन पदार्थ : गिफ्फिन पदार्थ वे घटिया वस्तु होती हैं, जिनका ऋणात्मक आय प्रभाव उपभावता का व्यवहारस्थानापनन वस्तु के धनात्मक प्रभाव से अधिक होता है। गिफ्फिन वस्तुओं के मामले मेंकीमत और माँग के मध्य धनात्मक संबंध तब होता है, जब ऋणात्मक आय प्रभाव बहुतअधिक होता है। अतः माँग का नियम गिफ्फिन वस्तुओं पर लागू नहीं होता, क्योंकि इनकीकीमत बढ़ने पर ही माँग बढ़ती है, घटती नहीं। उदाहरण के लिए ज्वार व बाजरा गिफ्फिनपदार्थ हैं।

        
          2. प्रतिष्ठासूचक वस्तुएं : हीरा, स्वर्ण, जवाहरात आदि वस्तुएं शान-शौकत अर्थात्‌प्रतिष्ठासूचक होती हैं, जिनका उपयोग केवल धनी लोग करते हैं। इन वस्तुओं की माँगतभी अधिक होती है, जब इनकी कीमत अधिक होती है। कीमत कम हो जाने पर माँगभी कम हो जाती है, क्योंकि ऐसी वस्तुओं को फिर प्रतिष्ठा सूचक वस्तुएं नहीं माना जाता।इसलिए इनकी मांग कम हो जाती है।

        
          3. अनिवार्यताएं : दवा, नमक, गेहूं इत्यादि कुछ ऐसी वस्तुएं हैं, जिन पर माँग का नियमलागू नहीं होता, क्योंकि हमें इनकी न्यूनतम आवश्यक मात्रा का क्रय अवश्य करना पड़ताहै, भले ही उनकी कीमत कुछ भी हो।

        
          4. वस्तु की दुर्लभ होने की प्रत्याशा : जब क्रेता किसी वस्तु विशेष की भविष्य में दुर्लभताहोने की कल्पना करते हैं तो वह उस वस्तु की अधिक-से-अधिक मात्रा क्रय करना प्रारंभकर देते हैं, भले ही उसकी कीमत बढ़ रही हो। उदाहरण के लिए अकाल, युद्धकालआदि समय में व्यक्ति कुछ वस्तुओं का अधिक मात्रा में क्रय करते हैं, यद्यपि उनकीकीमत उनकी कीमत में वृद्धि होती है। उन्हें भय होता है कि निकट भविष्य में उनकीमात्रा (दुर्लभ) स्वल्प हो जाएगी।

        
          पाठगत प्रश्न 15.3

          प्रश्‍न1. माँग के नियम का उल्लेख कीजिए।

          उत्तर.खंड 15.6 को पढ़िए।

          प्रश्‍न2. माँग के नियम की किन्हीं दो मान्यताओं का उल्लेख करो।

          उत्तर.खंड 15.7 को पढ़िए।

          प्रश्‍न3. माँग के नियम के कोई दो अपवाद बताइए।

          उत्तर.खंड 15.9 को पढ़िए।

        
      
      
        
          15.9 व्‍यक्तिगत मॉंग अनुसूची

        माँग के नियम में आप पढ़ चुके हैं कि अन्य बातें समान रहने पर वस्तु की माँग और कीमतमें विपरीत संबंध होता है। मात्रा और कीमत के इस विपरीत संबंध को एक अनुसूची की सहायतासे स्पष्ट किया जा सकता है। व्यक्तिगत माँग अनुसूची वह तालिका है, जो एक व्यक्ति द्वाराएक निश्चित समय में वस्तु की विभिन्‍न कीमतों पर वस्तु की माँगी गई मात्राओं के संबंध कोप्रकट करती हैं। इस तरह की अनुसूची सारणी 15.2 में दी गई हैं-

        
          
            
          सारणी 15.2 : सेब की व्यक्तिगत माँग

        
          तालिका
          
            
              	प्रतिकिलो सेब की कीमत(रु. में)
              	एक सप्ताह में माँगी गई सेब की मात्रा(किग्रा. में)
            

          
          
            
              	
                90
              
              	
                1
              
            

            
              	
                80
              
              	
                2
              
            

            
              	
                70
              
              	
                3
              
            

            
              	
                60
              
              	
                4
              
            

            
              	
                50
              
              	
                5
              
            

          
        

        उपरोक्त अनुसूची दर्शाती है कि जब सेब की कीमत 90 रु. प्रति किलो है, सेब की एक सप्ताहमें 1 किलो की मात्रा माँगी गई है। लेकिन जब कीमत गिरकर 80 रु., 70 रु., 60 रु. ओर50 रु. प्रति किलो होती है तो सेब की माँग बढ़कर क्रमश: 2 कि., 3 कि., 4 कि. और 5हो जाती है। इस प्रकार माँग अनुसूची मांग के नियम का सारणी के रूप में कथन हे। मांगअनुसूची विभिन्‍न कीमतों पर वसतु की मांगी गई विभिन्‍न मात्राओं को सारणी के रूप में प्रदर्शितकरती हे।

      
      
        15.10 व्‍यक्तिगत मॉंग वक्र

        माँग वक्र माँग के नियम का रेखाचित्रीय प्रस्तुतीकरण है। यदि हम व्यक्तिगत माँग अनुसूचीको एक ग्राफ-पेपर पर अंकित करते हैं तो एक वक्र प्राप्त करते हैं, उसे ही हम व्यक्तिगतमाँग वक्र कहते हैं। माँग व्यक्तिगत मांग को रेखाचित्र 15.2 पर दर्शाया गया हे-

        
          [image: चित्र 15.2 ग्राफ]
        

        चित्र 15.2

        जैसा कि रेखाचित्र में दिखाया गया है-OY अक्ष वस्तु की कीमत OX अक्ष मात्रा को प्रदर्शितकरता है। सारणी 15.2 में बिंदु A,B,C,Dऔर Eकीमत और मांग की मात्रा के पांच संयोगोंको प्रदर्शित करते हैं। बिंदु A, 90 रु. प्रति किग्रा कीमत पर प्रति सप्ताह 1 किग्रा सेबों की

        
          
            
          मांगी गई मात्रा को दर्शाता है। बिंदु B 80 रु. प्रति किग्रा कीमत पर 2 किग्रा प्रति सप्ताह मांगी उपभोवता का व्यवहारगई मात्रा को दर्शाता है। कीमत और मात्रा के अन्य संयोगों को बिंदु C, Dऔर E द्वारा सारणी15.2 में दिया गया है। इन बिंदुओं को मिलाकर मांग वक्र को प्राप्त किया गया हे।

      
      
        
          15.11 बाजार माँग अनुसूची

        जैसा कि स्पष्ट किया जा चुका है कि बाजार में समस्त क्रेताओं द्वारा एक निश्चित समय में निश्चित कीमत पर क्रय की गई मात्रा के जोड़ को बाजार माँग है। किसी वस्तु की व्यक्तिगतअनुसूची की सहायता से हम बाजार माँग अनुसूची तैयार कर सकते हें। माना कि बाजार मेंसेब के केवल आ, ब, स तीन क्रेता हैं। इन तीनों की माँग अनुसूची सारणी 15.3 में दी गईहे।

        अनुसूची 15.3 : सेबों की बाजार माँग

        
          तालिका
          
            
              	सेब की कीमत
              	प्रति सप्ताह सेब की माँगी गई मात्रा (किग्रा में)
              	प्रति सप्ताह बाजार माँग(सेब किग्रा में)
              	
              	
            

          
          
            
              	
              	अ
              	ब
              	स
              	मॉंगी गई मात्रा =अ+ब+स
            

            
              	
                90
              
              	
                1
              
              	
                3
              
              	
                2
              
              	
                1+3+2=6
              
            

            
              	
                80
              
              	
                2
              
              	
                5
              
              	
                3
              
              	
                2+5+3=10
              
            

            
              	
                70
              
              	
                3
              
              	
                7
              
              	
                4
              
              	
                3+7+4=
                14
              
            

            
              	
                60
              
              	
                4
              
              	
                9
              
              	
                5
              
              	
                4+9+5=18
              
            

            
              	
                500
              
              	
                5
              
              	
                11
              
              	
                6
              
              	
                5+11+6=22
              
            

          
        

        सेब की कीमत जब 90 रु. प्रति किग्रा है तो क्रेता 'अ' 1 किग्रा क्रेता 'ब' 3 किग्रा और क्रेता'स' 2 किग्रा सेब क्रय करता है। इस तरह एक सप्ताह में सेब की माँग 90 रु. की कीमतपर 1+3+2= 6 किग्रा है। इस प्रकार विभिन्‍न मूल्यों पर सेब की बाजार माँग सूची को प्राप्तकिया जा सकता हे, जेसा तालिका 15.3 में दिखाया गया हे।

      
      
        
          15.12 बाजार माँग वक्र

        जिस प्रकार हमने व्यक्तिगत माँग वक्र को ग्राफ पेपर पर अंकित किया, उसी प्रकार बाजारयदि माँग तालिका 15.3 को अंकित किया जाता है तो हमें निम्न रेखाचित्र प्राप्त होगा।

        रेखाचित्र 15.3 में बिंदु F G H I J अनुसूची 15.3 में दी गई प्रत्येक कीमत पर, बाजार में प्रतिसप्ताह सेबों की दी गई मात्रा को दर्शाते हैं। कितु F, 90 रु. प्रति किग्रा कीमत पर सेबों की6 किग्रा बाजार मांग को दर्शाता है। इसी प्रकार सारणी 15.3 में सेबों की कीमत और मांगीगई मात्रा के अन्य संयोगों को बिंदु G H I और J द्वारा दर्शाया गया है। इन बिंदुओं को मिलाकरसेबों का बाजार मांग वक्र प्राप्त किया जा सकता है। इस प्रकार बाजार मांग वक्र व्यक्तिगतमांग वक्रों का क्षैतिजाकार योग हे।

        
          
            
          
          [image: चित्र 15.3 ग्राफ ]
        

        चित्र 15.3

      
      
        
          15.13 माँग वक्र पर संचलन (माँगी गई मात्रा में परिवर्तन)

        माँग के नियम में आप पहले ही अध्ययन कर चुके है कि वस्तु की कीमत तथा मांगी गईमात्रा में विपरीत संबंध होता है। अन्य बातें समान रहने पर जब वस्तु की माँगी गई मात्रा में,उसके मूल्य में परिवर्तन के कारण, परिवर्तन आता है तो उसे मांगी गई मात्रा में परिवर्तन कहतेहैं। इसे रेखाचित्र द्वारा उसी मांग वक्र॒ पर संचलन द्वारा दिखाया गया है।

        उसी मांग वक्र॒ पर संचलन या तो ऊपर की ओर या फिर नीचे की ओर होता है। उसी मांगवक्र पर ऊपर की ओर संचलन, मांग संकुचन या मांगी गई मात्रा में कमी कहलाता है औरउसी मांग वक्र पर नीचे की ओर संचलन मांग विस्तार या मांगी गई मात्रा में वृद्धि कहलाताहै। इसे रेखाचित्र 15.4 की सहायता से अच्छी प्रकार स्पष्ट किया जा सकता है।

        
          [image: रेखाचित्र 15.4 : माँग वक्र पर संचलन]
        

        रेखाचित्र 15.4 : माँग वक्र पर संचलन

        
          
            
          जब कीमत गिरकर OP से OP1हो जाती है तो माँग की मात्रा बढ़कर OQ से OQ1पर आती है, जिसे माँग का विस्तार कहते हैं। परिणामस्वरूप उसी माँग वक्र D Dपर बिंदु Aसेबिंदु तक नीचे की ओर संचलन होता है।

        जब मूल्य बढ़कर OP से OP2पर आता है, माँग की मात्रा गिकर OQ से OQ2पर पहुंचजाती है, जिसे माँग संकुचन कहा जाता है। जिसके कारण उसी मांग वक्र पर D Dबिंदु A से बिंदु Cतक ऊपर की ओर संचलन होता है।

        माँग विस्तार और माँग संकुचन को माँग अनुसूची द्वारा भी स्पष्ट किया जा सकता है।

        नीचे सेब की माँग अनुसूची संख्या 15.4 और 15.5 को देखिए-

        सारणी 15.4 : माँग का विस्तार

        
          तालिका
          
            
              	सेब का मूल्य(रु. प्रति किग्रा )
              	प्रति सप्ताह सेबों की मांगी गई मात्रा(प्रति सप्ताह किग्रा )
            

          
          
            
              	
                70
              
              	
                3
              
            

            
              	
                60
              
              	
                4
              
            

            
              	
                50
              
              	
                5
              
            

          
        

        अनुसूची संख्या 15.4 दर्शाती है कि सेब के मूल्य के गिरने के साथ सेब की माँगी गई मात्राबढ़ती जा रही है। यह माँग का विस्तार दर्शाता है। इसे मांगी गई मात्रा में वृद्धि भी कहा जाता है।

        तालिका 15.5 : माँग संकुचन

        
          तालिका
          
            
              	सेब का मूल्य(रु. प्रति किग्रा )
              	प्रति सप्ताह सेबों की मांगी गई मात्रा (किग्रा में)
            

          
          
            
              	
                70
              
              	
                3
              
            

            
              	
                80
              
              	
                2
              
            

            
              	
                90
              
              	
                1
              
            

          
        

        तालिका संख्या 15.5 को देखिए, जब सेब का मूल्य बढ़ता हे तो उसकी माँग कम हो जातीहै, इसे माँग संकुचन कहते हैं। यह माँगी गई मात्रा में कमी भी कहलाती है।

      
      
        
          15.14 माँग वक्र में खिसकाव (माँग में परिवर्तन)

        माँग के नियम में वस्तु की कीमत के अतिरिक्त, अन्य बातें स्थिर मान ली जाती हैं, किंतुजब मांग को प्रभावित करने वाले अन्य कारकों में परिवर्तन होता है, किंतु कीमत स्थिर रहतीहै तो क्‍या होता हे? किंतु जब उसी कीमत पर मांग में परिवर्तन होता है तो इसका अभिप्रायहै कि प्रयोग को प्रभावित करने वाले किसी एक या अधिक कारकों में परिवर्तन होने से माँगमें परिवर्तन हुआ है। जब वस्तु की कीमत के अतिरिक्त अन्य तत्वों में परिवर्तन होने के कारण

        
          
            
          मांग में परिवर्तन होता है तो उसे माँग में परिवर्तन कहा जाता है। माँग वक्र के रेखाचित्र मेंइसे मांग के खिसकाव के रूप में दिखाया गया हे।

        किसी वस्तु के माँग वक्र में, वस्तु की स्थानापनन वस्तुओं की कीमत में परिवर्तन, पूरक वस्तुओंकी कीमत में परिवर्तन, क्रेता की आय में परिवर्तन, क्रेता की अभिरुचियों एवं परिमताओं मेंपरिवर्तन, जनसंख्या के आकार में परिवर्तन, आय के वितरण में परिवर्तन, मौसमी परिवर्तनआदि के कारण परिवर्तन हो सकता है।

        माँग वक्र के खिसकाव को रेखाचित्र 15.5 की सहायता से स्पष्ट किया जा सकता हे-

        
          [image: रेखाचित्र 15.5 : माँग वक्र में खिसकाव]
        

        रेखाचित्र 15.5 : माँग वक्र में खिसकाव

        रेखाचित्र 15.5 में आप देखते हैं कि उसी कीमत OP पर माँग OQ से घटकर OQ1 होजाती है। यह कमी वस्तु की कीमत के अतिरिक्त अन्य कारकों के प्रतिकूल परिवर्तन के कारणहुई है। यह माँग में कमी कहलाती है। माँग में कमी आने से माँग वक्र में बायीं ओर खिसकजाता है।

        जब उसी कीमत OP पर माँग OQ से बढ़कर OQ2 हो जाती हे तो इसे माँग में वृद्धि कहाजाता है। माँग में वृद्धि वस्तु की कीमत के अतिरिक्त अन्य कारकों में अनुकूल परिवर्तन केकारण होती है। माँग में वृद्धि की दशा में मांग वक्र दांयी ओर खिसक जाता हे।

        माँग की इस वृद्धि और माँग की कमी को माँग अनुसूची की सहायता से भी स्पष्ट किया जासकता है। सारणी 15.6 माँग वृद्धि को स्पष्ट करती है-

        सारणी 15.6 : माँग में वृद्धि

        
          तालिका
          
            
              	सेब का मूल्य(रु. प्रति किग्रा) (1)
              	सेब की माँगी गई मात्रा(किग्रा में) (2)
              	सेब की माँगी गई मात्रा (किग्रा में) (3)
            

          
          
            
              	
                90
              
              	
                1
              
              	
                2
              
            

            
              	
                80
              
              	
                2
              
              	
                3
              
            

            
              	
                70
              
              	
                3
              
              	
                4
              
            

          
        

        
          
            
          यदि आप उपरोक्त अनुसूची का अधधयन करेंगे तो पाएंगे कि 90 रु. प्रति किग्रा कीमत पर सेबों की मांग 1 किग्रा से बढ़कर 2 किग्रा हो जाती है। इसी प्रकार अन्य कीमतों पर भी सेबोंकी मांग कॉलम 3 में अधिक है। कॉलम 3 में सेब की मात्रा में वृद्धि हो रही है। मांग मेंयह वृद्धि, कीमत के अतिरिक्त अन्य कारकों में परिवर्तन के कारण हुई है।

        इसी प्रकार माँग में कमी की सारणी भी तैयार कर सकते हैं। सारणी संख्या 15.7 माँग में कमीको दर्शाती है-

        सारणी 15.7 : माँग में कमी

        
          तालिका
          
            
              	सेब का मूल्य(रु. प्रति किग्रा)
              	सेब की माँगी गई मात्रा(किग्रा में)
              	सेब की माँगी गई मात्रा (किग्रा में)
            

          
          
            
              	
                70
              
              	
                3
              
              	
                2
              
            

            
              	
                60
              
              	
                4
              
              	
                3
              
            

            
              	
                50
              
              	
                5
              
              	
                4
              
            

          
        

        सारणी के कॉलम नं. 3 में उसी कीमत पर माँग की मात्रा को गिरते हुए दिखाया गया है। मांगमें यह कमी वस्तु की कीमत के अतिरिक्त अन्य कारकों में प्रतिकूल परिवर्तन के कारण होती हे।

        
          पाठगत प्रश्‍न 15.4

          प्रश्‍न1. माँग अनुसूची किसे कहते हैं?

          उत्तर.खंड 15.10 को पढ़िए।

          प्रश्‍न2. निम्न सारणी को पूर्ण कीजिए-

          
            तालिका
            
              
                	कीमत (प्रति इकाई)
                	मॉंगी गई मात्रा (इकाईयों में)
                	बाजार मॉग (इकाई में)
                	
                	
              

            
            
              
                	
                	परिवार ‘अ’
                	परिवार ‘ब’
                	परिवार ‘स’
                	
              

              
                	
                  1
                
                	
                  15
                
                	
                  20
                
                	
                  16
                
                	
                  -
                
              

              
                	
                  2
                
                	
                  12
                
                	
                  18
                
                	
                  13
                
                	
                  -
                
              

              
                	
                  3
                
                	
                  9
                
                	
                  16
                
                	
                  10
                
                	
                  -
                
              

              
                	
                  4
                
                	
                  6
                
                	
                  14
                
                	
                  7
                
                	
                  -
                
              

              
                	
                  5
                
                	
                  3
                
                	
                  12
                
                	
                  4
                
                	
                  -
                
              

            
          

          उत्तर.

          
            तालिका
            
              
                	कीमत (प्रति इकाई)
                	मॉंगी गई मात्रा (इकाईयों में)
                	बाजार मॉग (इकाई में)
                	
                	
              

            
            
              
                	
                	परिवार ‘अ’
                	परिवार ‘ब’
                	परिवार ‘स’
                	
              

              
                	
                  1
                
                	
                  15
                
                	
                  20
                
                	
                  16
                
                	
                  51
                
              

              
                	
                  2
                
                	
                  12
                
                	
                  18
                
                	
                  13
                
                	
                  43
                
              

              
                	
                  3
                
                	
                  9
                
                	
                  16
                
                	
                  10
                
                	
                  35
                
              

              
                	
                  4
                
                	
                  6
                
                	
                  14
                
                	
                  7
                
                	
                  27
                
              

              
                	
                  5
                
                	
                  3
                
                	
                  12
                
                	
                  4
                
                	
                  19
                
              

            
          

          प्रश्‍न3. किसी वस्तु की माँग के विस्तार से क्‍या अभिप्राय हैं?

          उत्तर.खंड 15.14 को पढ़िए।

          
            
              
            प्रश्‍न4. किसी वस्तु की माँग वृद्धि के लिए उत्तरदायी किन्हीं दो कारकों का उल्लेख कीजिए।

          उत्तर.खंड 15.15 को पढ़िए।

        
        
          
            
          

          
            आपने क्‍या सीखा

          
            1. वस्तु की माँग का अभिप्राय वस्तु की उस मात्रा से है, जिसे एक उपभोक्ता एक दी गईकीमत पर दी गई समय अवधि में क्रय करने के लिए तत्पर रहता है।

          
            2. किसी वस्तु की इच्छा मात्र आकांक्षा है। इच्छा, उसकी संतुष्टि करने की क्षमता और तत्परताके साथ, आवश्यकता बन जाती है। एक निश्चित समयाविधि में और निश्चित कीमत परआवश्यकता, माँग बन जाती है।

          
            3. व्यक्तिगत माँग के प्रमुख निर्धारक तत्व हैं-1. वस्तु की कीमत, 2. संबंधित वस्तुओं ककीकीमत, 3. क्रेता की आय और 4. क्रेता की अभिरुचि और वरीयताएं।

          
            4. व्यक्तिगत माँग को प्रभावित करने वाले कारकों के अतिरिक्त बाजार माँग को प्रभावित करनेवाले कारक हैं-1. बाजार में क्रेताओं की संख्या, 2. आय ओर संपत्ति का वितरण, 3.ऋतु और मौसम इत्यादि।

          
            5. माँग का नियम बताता है, अन्य बातें स्थिर रहने पर, वस्तु की मांगी गई मात्रा और उसकीकीमत में विपरीत संबंध होता है।

          
            6. माँग वक्र का ढलान, बाईं से दाहिनी ओर नीचे की ओर होने के कारण हैं-1. ह्रासमानसीमांत उपयोगिता नियम, 2. आय प्रभाव, 3. प्रतिस्थापन प्रभाव, 4. क्रेताओं की संख्यामें परिवर्तन तथा 5. वस्तु के विविध प्रयोग।

          
            7. माँग नियम के अपवाद हैं-1. गिफ्फिन वस्तुएं, 2. प्रतिष्ठासूचक वस्तुएं, 3. अनिवार्यताएंतथा 4. भविष्य में वस्तु की दुर्लभता की आशा।

          
            8. माँग वक्र माँग तालिका का रेखाचित्रीय प्रस्तुतीकरण है, जो एक वस्तु की विभिन्‍न कीमतोंपर विभिन्‍न मात्रा के संबंध को प्रकट करता है।

          
            9. व्यक्तिगत माँग अनुसूची एक व्यक्तिगत क्रेता द्वारा माँगी गई वस्तु की विभिन्‍न मात्राओं कोदर्शाती है, जबकि बाजार माँग वक्र बाजार में सभी क्रेताओं की व्यक्तिगत माँग अनुसूचियोंका कुल जोड़ होता है।

          
            10. माँग वक्र माँग के नियम का रेखाचित्रीय प्रस्तुतीकरण होता है।

          
            11. व्यक्तिगत माँग वक्र एक व्यक्तिगत उपभोक्ता द्वारा माँगी गई वस्तु की विभिन्‍न मात्राओंका रेखीय चित्रण है, जबकि बाजार माँग वक्र सभी व्यक्तिगत माँग वक्रों के ढाल का समग्रजोड़ है।

          
            12. वस्तु के कीमत में कमी आने से वस्तु की माँगी गई मात्रा में वृद्धि होती है तो वह माँगका विस्तार अथवा माँग की मात्रा में वृद्धि कहलाती हे।

          
            13. वस्तु की कीमत बढ़ने पर जब वस्तु की माँगी गई मात्रा कम हो जाती है तो उसे माँगसंकुचन या “माँगी गई मात्रा में कमी' कहा जाता हे।

          
            
              
            
            14. माँग के विस्तार में उसी माँग वक्र पर नीचे की ओर संचलन होता है, जबकि माँग संकुचन में उसी माँग वक्र पर ऊपर की ओर संचलन होता है।

          
            15. वस्तु की कीमत के अतिरिक्त अन्य कारकों के परिवर्तन होने पर वस्तु की माँग अधिक होती है तो जब वस्तु की कीमत के अतिरिक्त अन्य कारकों में वह माँग में वृद्धि कहलातीहै।

          
            16. परिवर्तन के कारण वस्तु की मांग में कमी आती है, तो उसे माँग में कमी कहा जाता है।

          
            17. माँग में वृद्धि होने पर माँग वक्र दांयी ओर खिसक जाता है। माँग में कमी होने पर मांगवक्र बांयी ओर खिसक जाता हे।

        
        
          पाठांत अभ्‍यास

          प्रश्‍न1. माँग शब्द का क्‍या अभिप्राय हे?

          प्रश्‍न2. उपयुक्त उदाहरण की सहायता से इच्छा, आवश्यकता तथा माँग में भेद बताइए।

          प्रश्‍न3. किसी वस्तु की व्यक्तिगत माँग को प्रभावित करने वाले कारकों की व्याख्या कीजिए।

          प्रश्‍न4. क्रेताओं की आय में वृद्धि किस प्रकार वस्तु की माँग को प्रभावित करती है?

          प्रश्‍न5. अंतर बताइए-

          
            (क) प्रतिस्थापन वस्तुएं और पूरक वस्तुएं

          
            (ख) सामान्य वस्तुएं और निकृष्ट (घटिया) वस्तुएं

          प्रश्‍न6. माँग के नियम का उल्लेख ओर व्याख्या कीजिए।

          प्रश्‍न7. माँग के नियम के क्‍या कारण है?

          प्रश्‍न8. उन तीन दशाओं की व्याख्या कीजिए, जहां माँग का नियम लागू नहीं होता है।

          प्रश्‍न9. माँग का विस्तार और माँग में वृद्धि में अंतर बताइए

          प्रश्‍न10. माँग संकुचन और माँग में कमी में अंतर बताइए

